Qishloq xo‘jaligi yerlariga ochiq tanlov asosida ijara huquqi berilmoqda
Yurtimizda yer resurslaridan oqilona va shaffof foydalanish, ularni iqtisodiy samaradorlikni ta’minlagan holda aholiga ochiq va teng asosda taqsimlash bo‘yicha tub islohotlar amalga oshirilmoqda. Ayniqsa, qishloq xo‘jaligiga mo‘ljallangan yer uchastkalarini ochiq elektron tanlovlar (auksionlar) orqali ajratish amaliyoti o‘z samarasini bermoqda.
Nurobod tumanida ham yer munosabatlari sohasida oshkoralik va adolatli raqobat tamoyillari asosida faoliyat yuritilmoqda. Joriy yilda ochiq tanlov (elektron auksion) orqali bir qator yer maydonlari foydalanishga topshirildi.
2025-yil 1-chorak natijalari
2025-yilning birinchi choragida o‘tkazilgan elektron auksion tanlovlarida 33 nafar ishtirokchi g‘olib deb topilib, ularga umumiy maydoni 288,12 gektar bo‘lgan qishloq xo‘jaligiga mo‘ljallangan yer uchastkalari ijaraga berildi. Bu esa ayni davrda tumanda yer bilan bog‘liq faoliyatning jonlanganidan dalolat beradi.
Mazkur yer maydonlari asosan:
· dehqonchilik,
· bog‘dorchilik,
· ozuqabop ekinlar yetishtirish
kabi yo‘nalishlarda foydalanish uchun ajratilgan.
2025-yil 2-chorak natijalari
Yilning ikkinchi choragida esa 19 nafar ishtirokchi auksion tanlovi orqali g‘olib deb topilib, ularga jami 25,7 gektar yer maydoni ajratildi. Ushbu natijalar yerga bo‘lgan talabning barqaror saqlanib qolayotganini, tanlovlar orqali faol tadbirkorlarning jalb etilayotganini ko‘rsatadi.
🟩 Tanlovlarning afzallik jihatlari
Elektron auksion orqali yer ajratish jarayoni quyidagi ijobiy natijalarga olib kelmoqda:
· Jarayon shaffof va korrupsiyasiz amalga oshirilmoqda;
· Har bir ishtirokchiga teng imkoniyat yaratilmoqda;
· Raqobat muhitida samarali ishlovchi va tashabbuskor shaxslar tanlab olinmoqda;
· Yerdan maqsadli va yuqori samaradorlik asosida foydalanish kuchaymoqda.
[bookmark: _GoBack]Nurobod tumanida qishloq xo‘jaligiga mo‘ljallangan yerlar ochiq tanlov orqali tadbirkorlar va fermerlarga ajratilayotgani — joylarda ochiqlik, raqobat va adolatli iqtisodiy muhit shakllanayotganining yaqqol dalilidir. Aholi, ayniqsa yoshlar, yer olish uchun endi tanish-bilish orqali emas, o‘z tashabbusi, loyihasi va raqobatbardosh taklifi orqali yerga ega bo‘lish imkoniyatiga ega.
Tuman hokimligi huzuridagi yer komissiyasi va mutasaddi tashkilotlar ushbu jarayonlarni ochiq, adolatli va natijador tarzda davom ettirishga qat’iy bel bog‘lagan.

